
Awtorita tal-Artijiet

lI-Qorti,
Preliminari
1. Dan huwa appell maghmul mir-rikorrent, hawnhekk “l-appellant”,

Kenneth Tabone (K.I. 18984M) mid-decizjoni moghtija mit-Tribunal ta’
Revizjoni Amministrattiva (minn issa ’l quddiem “it-Tribunal”) fit-13 ta’ Frar,
2020 (minn issa ‘'l quddiem “id-decizjoni appellata”) |i permezz taghha t-

Tribunal iddecieda illi,

“.... Jilga’ parzjalment I-appell tar-rikorrent in kwantu jirrevoka d-decizjoni appellata
fir-rigward tac-cahda tal-applikazzjoni abbazi tal-fatt li ma hemmx bzonn kiosks
ohra fl-akkwati, pero jzommha ferma in kwantu rifjutata abbazi li tali kiosk jista’
johlog perikolu ghat-traffiku u ghaldagstant jilga’ I|-eccezzjonijiet tal-Awtorita
intimata in kwantu kompatibbli ma’ dak li nghad hawn fuq.

Bl-ispejjez jibqghu bla taxxa bejn il-partijiet.”

Fatti

2. Ir-rikorrent istitwixxa proceduri quddiem it-Tribunal ta’ Revizjoni
Amministrattiva wara |li permezz ta’ ittra tal-24 ta’ Lulju, 2019 huwa gie
mgharraf li |-Bord tal-Gvernaturi tal-Awtorita tal-Artijiet b’decizjoni mehuda
fid-19 ta’ Lulju, 2019 cahad it-talba tieghu sabiex |-Awtorita tohrog ‘No
Objection in Principle’ halli huwa jkun jista’ jopera kiosk ghall-bejgh tal-ikel fl-
inhawi ta’ Trig Burmarrad, San Pawl il-Bahar. Permezz tal-ittra mibghuta lilu
mill-intimata, hawnhekk “l-appellata”, Awtorita tal-Artijiet, ir-rikorrent gie
mgharraf li f'dak il-post m’hemmx bzonn ta’ kiosk iehor ghaliex f'dawk |-inhawi
diga jezistu diversi stabbilimenti li jbighu |-ikel, u anki ghaliex kiosk fil-post

propost minnu jista’ johloq perikolu ghat-traffiku.

Mertu

3. Fid-19 ta’ Awwissu, 2019 ir-rikorrent pprezenta appell quddiem it-

Tribunal ta’ Revizjoni Amministrattiva mid-decizjoni tal-Bord tal-Gvernaturi tal-

Awtorita intimata, fejn qal li d-decizjoni tal-Bord hija nieqsa minn kull
motivazzjoni, u ghalhekk hija decizjoni arbitrarja li mhix ibbazata fuq il-ligi. Ir-
rikorrent sahaq li dan sar bi ksur tas-subartikolu 2(h) tal-Kap. 490, li jistipula li
d-decizjonijiet li jinghataw minn awtoritajiet amministrattivi ghandhom ikunu
mmotivati, u qal li [-htiega li tali decizjonijiet ikunu mmotivati hija bbazata fuq
il-principju ta’ smigh xieraq. Qal ukoll li r-raguni ghar-rifijut moghtija mill-
Awtorita, jigifieri li fl-inhawi m’hemmx il-htiega ta’ aktar kiosks minhabba li
diga hemm numru ta’ stabbilimenti li jbighu l-ikel, kif ukoll li kiosk fl-inhawi
proposti jista’ johloq perikolu ghat-traffiku, hija wahda ‘gsajra’ u zbaljata.
Barra minn hekk ir-rikorrent qal li r-ragunijiet moghtija mill-Awtorita intimata
hija skorretta ghaliex l-istruttura proposta minnu mhijiex ser ittellef jew
tikkawza ostruzzjoni ghat-traffiku. Qal ukoll li f'’kaz li huwa jinghata permess
ipoggi kiosk fil-post propost minnu, ser ikun gieghed isir uzu intelligenti tal-
ispazju, fattur dan li jista’ jikkontribwixxi ghall-izvilupp ekonomiku u socjali tal-

post.

4, Fir-risposta taghha I-Awtorita intimata qalet li d-decizjoni tal-Bord tal-
Gvernaturi ttiehdet fl-interess pubbliku peress li fiz-zona inkwistjoni diga
hemm bizzejjed stabbilimenti tal-ikel u inhasset il-htiega |li ma jigix ikkreat
aktar periklu ghat-traffiku f'zona li diga hija traffikuza hafna. L-Awtorita
intimata galet li hija applikat il-ligi u agixxiet skont il-principji amministrattivi,
filwaqt li ssodisfat il-principju generali amministrattiv tar-ragonevolezza fid-

decizjonijiet taghha.

5. It-Tribunal sema’ x-xhieda tal-Perit Jesmond Mugliette, |li gal |li huwa
kien dahhal I-applikazzjoni f'isem ir-rikorrent sabiex dan ikun jista’ jopera kiosk
f’zona partikolari. Il-Perit Mugliette ha hsieb li |-proposta ghal dan l-izvilupp
issir f’sit fejn mhux ser jinholoqg ostakolu ghat-traffiku. Ix-xhud qal li |-istruttura
mahsuba ghal dan il-kiosk hija tal-injam, sabiex tkun simili ghal kiosks ohra
permissibbli f'zoni turistici, u |-hsieb tal-applikant kien li I-kiosk jitpogga b’tali

mod li ma ttellifx l-ispazji ghall-parkegg fit-triq inkwistjoni.

Ir-rikorrent Kenneth Tabone spjega li huwa jahdem bhala head chef, u
ghalhekk thajjar jibda jopera negozju li jkollu x’jagsam mal-catering. Zied jghid
li ghal dan l-iskop huwa talab il-permess tal-Awtorita tal-Artijiet sabiex ikun
jista’ jibda jopera kiosk fl-inhawi proposti minnu. Ir-rikorrent gal ukoll li huwa
dam ftit idur u jfittex spazju adegwat, u kien gieh f'mohhu dan is-sit fid-dahla
ta’ San Pawl il-Bahar proprju ghaliex m’hemmx kiosks ohra fl-inhawi. Ghad-
domandi li sarulu in kontroezami, ir-rikorrent gal li huwa kien ippropona sit
iehor lill-Awtorita intimata, izda langas dan is-sit I-iehor ma kien gie accettat

mill-appellata.

Id-Decizjoni Appellata

6. Permezz tad-decizjoni moghtija fit-13 ta’ Frar, 2020, it-Tribunal
iddecieda li jilga’ |-eccezzjonijiet tal-Awtorita intimata, laga’ parzjalment |-

appell tar-rikorrent billi rrevoka d-decizjoni appellata fir-rigward ta¢-cahda tal-

applikazzjoni abbazi tal-fatt li ma hemmx bzonn kiosks ohra fl-akkwati, pero
zammha ferma inkwantu rifjutaha abbazi li tali kiosk jista’ johloq perikolu ghat-

traffiku, u dan wara li ghamel is-segwenti konsiderazzjonijiet:

“llli r-rikorrenti hassu aggravat b’decizjoni tal-Bord tal-Gvernaturi tal-Awtorita tal-
Artijiet datata 19 ta’ Lulju 2019 li permezz taghha gie nfurmat illi I-applikazzjoni
tieghu ghal no objection in principle ghal kiosk for selling food at Part of Triq
Burmarrad, San Pawl il-Bahar kienet gieghda tigi michuda stante “li ma hemmx
bzonn ghal kiosk ohra f'dak I-ambjent peress li diga jezistu numru ta’ stabbilimenti
kummercjali u tali kiosk tista’ tohloq periklu tat-traffiku.”

Ir-rikorrent xehed illi huwa jahdem fil-catering u ghalhekk wara li ghamel ftit ricerka
ddecieda li japplika biex iwaqqaf kiosk fuq I-art in kwistjoni ghaliex irrizultalu li ma
kienx hemm kiosks ohra fil-vicin u peress li ma kinitx ha tinholoqg problema ghat-
traffiku. Da parti tieghu, il-Perit Jesmond Mugliette, Perit inkarigat mir-rikorrent,
xehed illi I-materjal mahsub ghall-kiosk in kwistjoni kien wiehed tal-injam u bhala
poZizzjoni poggiha f’genb fejn deherlu li jkun hemm I-inqas telf ta’ parkegg.

Illi permezz tal-ewwel aggravju tieghu r-rikorrent jishaq illi d-decizjoni appellata ma
fiha ebda spjegazzjoni jew motivazzjoni valida u jikkwota artikolu 2(h) tal-Kapitolu
490 tal-Ligijiet ta’ Malta liema Kapitolu jirregola, fost ohrajn I-imgiba ta’ tribunali
amministrattivi. Illi dan it-Tribunal jirrileva illi I-Bord tal-Gvernaturi tal-awtorita
intimata ma huwiex “tribunal amministrattiv” u ghalhekk artikolu 2 tal-Kapitolu 490
ma japplikax ghalih. Madankollu, kif inghad diversi drabi, decizjonijiet
amministrattivi ghandhom ikunu motivati halli min ihossu aggravat bid-decizjoni
jifhem sew ghala I-awtorita pubblika tkun waslet ghad-decizjoni taghha. llli fil-kaz
odjern, it-Tribunal jidhirlu li d-decizjoni appellata hija motivata u ghalkemm ma
fihiex hafna kliem, id-decizjoni hija wahda li tista’ tinftiehem sew. Ghaldagstant dan
l-aggravju ged jigi michud.

Ghaldagstant, issa t-Tribunal se jdur fuq it-tieni aggravju, u cioe illi d-decizjoni
appellata mhix wahda ragonevoli fic-Cirkostanzi u dana ghaliex skont hu ma hemmx
iktar kiosks fil-vicinanzi u I-vetturi li jistghu jieqfu biex jixtru mill-istess kiosk
ghandhom spazju fejn jistghu jieqfu minghajr ma jtellfu I-flow tat-traffiku.

i s-sit fejn hu propost il-kiosk in kwistjoni huwa fetha li taghti ghal fuq trig
principali u traffikuza li tiehdok mir-roundabout ta’ San Pawl il-Bahar ghar-

roundabout ta’ Targa Gap. Illi mis-site plan esebita mir-rikorrent jirrizulta illi I-art li
gieghed jitlob li jitpogga I-kiosk fugha qieghda f’kantuniera f’din il-wesgha. Illi fir-
risposta taghha I-Awtorita intimata eccepiet illi “huwa car li fiz-zona in kwistjoni
diga hemm stabbilimenti bizzejjed”. Illi din I|-asserzjoni bl-ebda mod ma dgiet
ippruvata quddiem dan it-Tribunal u kwindi fic-Cirkostanzi, u fin-nugqas ta’ tali
prova, dan it-Tribunal ma jsibx illi tali raguni hija wahda gustifikata. Illi t-tieni raguni
hija relatata mat-traffiku generat fl-istess triq. Illi r-rikorrent jishaq illi t-traffiku
mhux ser jigi mfixkel ghax il-vetturi li jieqfu jistghu jipparkjaw fil-fetha biswit il-kiosk.
i t-Tribunal isib li dan ir-ragunament ma tantx huwa wiehed reali ghaliex filwaqt li
huwa veru li fir-ritratti pprezentati minnu a fol. 9 jidhru biss vettura u karru pparkjati
fl-istess zona, ma ffissirx illi f’din il-fetha ma jipparkjawx vetturi. Jekk dan is-sit ikollu
vetturi pparkjati allura ma jkunx hemm wisq spazju fejn jistghu jipparkjaw vetturi li
jieqfu sakemm is-sidien taghhom jinzlu jixtru, minghajr ma jostakolaw il-karreggjata
tat-traffiku. Illi, ghalhekk, fl-opinjoni tat-Tribunal, I-attivita generata mill-kiosk tista’
tohloq perikolu kemm ghal min jieqaf biex jixtri mill-kiosk, u dan billi jista’ jkun li jrid
ihalli I-vettura tieghu pparkjata hazin, u kif ukoll ghall-vetturi li jkunu ghaddejjin
mill-istess triq stante li se jkun hemm vetturi li jipparkjaw hazin, jifthu I-bieba ghal
fuq il-karreggjata minn fejn ikunu ghaddejjin I-istess vetturi b’dan illi joholqu
perikolu ghalihom u ghall-istess vetturi.

Decide

4

Ghaldagstant it-Tribunal, ghar-ragunijiet hawn fuq esposti, qieghed jilga
parzjalment I-appell tar-rikorrent in kwantu jirrevoka d-decizjoni appellata fir-
rigward tac-cahda tal-applikazzjoni abbazi tal-fatt li ma hemmx bzonn kiosks ohra
fl-akwati, pero jzommha ferma in kwantu jirrifjuta abbazi li tali kiosk jista’ johlog
perikolu ghat-traffiku u ghaldagstant jilga’ I-eccezzjonijiet tal-Awtorita intimata in
kwantu kompatibbli m’ dak li nghad hawn fugq.

Bl-ispejjez jibqghu bla taxxa bejn il-partijiet.”

L-Appell
7. Ir-rikorrent ipprezenta l-appell tieghu minn din id-decizjoni fis-26 ta’

Frar, 2020, fejn talab lil din il-Qorti sabiex,

“... joghgobha thassar u tirrevoka dik il-parti tas-sentenza fejn cahdet l-appell tal-
esponenti abbazi tal-perikolu lit-traffiku u konsegwentement tilgghu bl-ispejjez taz-
zewyg istanzi kontra I-Awtorita intimata.”

L-appellant jghid li huwa jhoss ruhu aggravat bid-decizjoni tat-Tribunal ghaliex
[-Awtorita nagset milli ggib bizzejjed provi li kiosk fil-post indikat mill-appellant
ser johloq perikolu ghat-traffiku, kif ukoll ghaliex minn ezami akkurat tad-
disinn tal-kiosk, jirrizulta li I-kiosk mhux se jokkupa I-ispazju kollu, imma ser
jithalla spazju bizzejjed quddiemu u mal-gnub tieghu sabiex il-vetturi li jkunu
jridu jiegfu jixtru minghandu, jkunu jistghu jaghmlu dan. L-appellant qal li
huwa hassu aggravat bid-decizjoni tat-Tribunal anki ghaliex id-decizjoni
appellata hija bbazata mhux fug dak li hu minnu, imma fuq dak li jista’ jkun.
Qal li fil-parti deciziva tad-decizjoni appellata fil-fatt jintgal li “l-attivita
ggenerata mill-kiosk tista’ tohloq perikolu”, minhabba fil-possibilita li diversi
vetturi jipparkjaw hazin, jew inkella minhabba I-possibilita li jkun hemm vetturi
li jifthu |-bieba ghal fuq il-karreggjata minn fejn ikunu ghaddejjin vetturi ohra,
b’tali mod li joholqu perikolu ghalihom u ghall-vetturi I-ohra li jkunu ghaddejjin

mill-inhawi.

Ir-risposta tal-appell

8. Fir-risposta taghha |-Awtorita appellata tistgarr li r-rikors tal-appell ma
fih xejn gdid, u tghid li filwaqt li huwa minnu li din il-Qorti, bhala qorti ta’
revizjoni tista’ twettaq riezami akkurat tal-provi migjuba quddiem l-ewwel

gorti jew tribunal, jekk ikun hemm ragunijiet gravi li jimmeritaw dan, f'dan il-

kaz aktar ma wiehed jidhol fil-provi, aktar jinduna li l-appellant m’ghandux
ragun. L-Awtorita appellata galet li l-appell interpost mill-appellant huwa
ripetizzjoni ta’ dak li ntgal mill-appellant quddiem it-Tribunal. L-Awtorita
appellata ziedet tghid li l-appellant qgieghed jikkontesta ¢-cahda tar-rikjesta
tieghu lill-Awtorita ghat-tieni darba, billi ressaq appell quddiem din il-Qorti, u
zzid tghid li I-Awtorita kienet konsistenti fir-ragunijiet taghha ghar-rifjut, u
dejjem tat ragunijiet cari u koncizi ghar-rifjut taghha. L-appellata galet ukoll i
hija tat lill-appellant ragunijiet ghad-decizjoni taghha skont I-obbligi
amministrattivi taghha. Ziedet tghid li m’hemmx dubju li f'dan il-kaz it-Tribunal
ghamel ezercizzju ta’ stharrig tad-diskrezzjoni uzata mill-Awtorita sabiex jara
jekk din gietx ezercitata fil-limiti tar-ragonevolezza u ghal ragunijiet rilevanti
ghall-kaz li kellha quddiemha. L-Awtorita appellata galet li d-decizjoni taghha
nghatat b’'mod gust u skont principji amministrattivi, fil-limiti tad-diskrezzjoni
taghha u skont il-poteri moghtija lilha bil-ligi. Qalet ukoll li bhala awtorita
pubblika hija kellha I-jedd, jekk mhux ukoll I-obbligu, li tezamina |-potenzjal tal-
pregudizzju ta’ dak li kien gieghed japplika ghalih |-appellant fir-rigward taz-
zona inkwistjoni, fil-limiti tad-diskrezzjoni taghha u tal-parametri stabbiliti fil-

ligi.

Konsiderazzjonijiet ta’ din il-Qorti

Din il-Qorti ser tghaddi sabiex tikkunsidra I-aggravji tal-appellant fid-dawl tar-
risposta tal-Awtorita appellata u tal-konsiderazzjonijiet maghmula mit-

Tribunal fid-decizjoni appellata.

L-aggravju: L-Awtorita intimata ma gabet I-ebda prova li f'kaz i I-
kiosk jitpogga fil-post propost mill-appellant dan ser
jikkawza problemi ghat-traffiku

9. L-appellant jghid li I-Awtorita appellata ma gabet |-ebda prova konkreta
li jekk I-kiosk propost jitpogga fil-post indikat minnu, dan ser johloq problemi
godda ghat-traffiku fl-inhawi, u ghalhekk ladarba dak li gieghda tibbaza ruhha
fugqu I-Awtorita appellata jirrizulta li mhux ippruvat, ir-raguni moghtija minnha
ma tistax titgies li hija gustifikata. It-Tribunal wasal ghall-konkluzjoni li I-
Awtorita appellata kienet gustifikata fid-decizjoni taghha fejn qalet li bl-attivita
ggenerata mill-kiosk propost jista’ jinholog periklu ghat-traffiku, ghaliex il-
prezenza ta’ kiosk fl-inhawi necessarjament ser twassal biex diversi persuni
jipparkjaw hazin, jifthu l|-bieba tal-vettura taghhom ghal fuq il-karreggjata
minn fejn ikun ghadde;j it-traffiku, u ser jinholoq periklu addizzjonali fi trig li

diga hi traffikuza.

Tqis li I-proposta tal-appellant hija sabiex jarma struttura li tista’ titgies li hija
temporanja halli minnha jiggestixxi attivita ekonomika marbuta mal-bejgh ta’
ikel u xorb. L-istruttura proposta hija wahda ta’ dags medju, u ma jirrizultax li
din ser titpogga f'post fejn tista’ tikkawza ostakolu ghat-traffiku jew ghall-
vizjoni tas-sewwieqa fit-triq. L-appellant xehed li gabel issottometta |-proposta
tieghu lill-Awtorita appellata, huwa ghamel ezercizzju fejn evalwa ghadd ta’
siti li jistghu jkunu ideali ghalih fejn ikun jista’ jarma kiosk. Huwa minn ewl id-
dinja li kiosk tat-tip propost mill-appellant jitpogga f'zona |li minnha jghaddu

diversi vetturi, trakkijiet tax-xoghol u persuni li waqt il-qadi tal-gurnata, ikunu

jistghu jieqfu jixtru xi haga ta’ malajr u jibgghu sejrin ghal trigthom. Altrimenti
[-attivita ekonomika mahsuba mill-appellant ma tkunx taghmel sens. Mill-provi
jirrizulta li I-kiosk propost mill-appellant mhijiex xi struttura kbira, u mhijiex ser
tohloq ostakolu ghat-traffiku billi titpogga fil-genb tat-trig indikat minnu.
Jirrizulta wkoll li fl-inhawi hemm parkegg ghal vetturi li jzuru stabbilimenti
ohra li nfethu fl-inhawi fl-ahhar snin, u ghalhekk bi ftit hsieb tista’ tinholoq
sistema li permezz taghha vetturi li jkunu jridu jiegfu ghal ftit minuti sabiex
jixtru mill-kiosk propost mill-appellant, ikunu jistghu jieqfu minghajr ma

jikkawzaw periklu ghal min ikun ghaddej mit-triq.

Tqis illi hija diskutibbli I-konkluzjoni li wasal ghaliha t-Tribunal, li ghaliex tezisti
I-possibilita ta’ zieda fit-traffiku fl-inhawi, |-Awtorita appellata kienet
gustifikata fir-rifjut taghha ghat-talba tal-appellant. Irid jigi pprecizat li |-
appellant ipprezenta applikazzjoni lill-Awtorita tal-Artijiet bhala s-sid tal-
artijiet pubblici, sabiex bhala ‘s-sid tal-art’ hija tghid jekk ghandhiex oggezzjoni
li I-art tintuza bil-mod propost mill-appellant. L-Awtorita permezz tal-Bord tal-
Gvernaturi taghha, waslet ghall-konkluzjoni li ghandha toggezzjona ghal dak
propost mill-appellant ghaliex fl-inhawi hemm bizzejjed stabbilimenti
kummercjali, kif ukoll ghax kienet tal-fehma li dak propost mill-appellant jista’
jikkawza problemi fl-immaniggjar tat-traffiku fl-inhawi. It-Tribunal wasal ghall-
konkluzjoni li r-raguni moghtija mill-Bord hija gustifikazzjoni bizzejjed ghar-
rifjut tieghu. Imma din il-Qorti hija tal-fehma li ladarba ma ngabet I-ebda prova
konkreta permezz ta’ rapport tekniku, illi jekk I-appellant jithalla jaghmel kiosk

fil-post propost minnu, ser jizdied it-traffiku u ser jizdied il-periklu ghat-traffiku

fl-inhawi, il-Bord tal-Gvernaturi tal-Awtorita appellata ma jistax jitgies li huwa
gustifikat fir-rifjut tieghu. L-Awtorita appellata kellha tikkonsulta mal-entitajiet
pubbli¢i addetti mill-immaniggjar tat-traffiku, qabel tghaddi ghad-decizjoni
taghha dwar jekk bil-kiosk propost mill-appellant tabilhaqq jizdiedx il-periklu
ghat-traffiku u dwar jekk jistghux jittiehdu mizuri ta’ mitigazzjoni sabiex
jitnaqggas dan il-periklu. Barra minn hekk il-Bord iddecieda li I-appellat
m’ghandux jinghata |-permess mitlub minnu ghaliex fl-inhawi diga hemm
ghadd ta’ stabbilimenti ohra. Pero |-Awtorita appellata ma gabet ebda prova li
z-zieda tal-istabbilimenti fl-inhawi wasslet biex din iz-zona saret aktar
perikoluza. ll-fatt wahdu li xi sewwieqa jistghu jkunu traskurati jew negligenti
meta jiegfu hdejn il-kiosk propost, m’ghandux necessarjament iwassal lill-
awtorita appellata li tirrifjuta li taghti n-no objection taghha ghal kiosk propost
li jsir mill-appellant. Huwa ghal dawn ir-ragunijiet ukoll, li r-rifjut tat-talba tal-

appellant ma jistax jitgies li huwa wiehed ragonevaoli.

Ghar-ragunijiet imsemmija, tqgis li l-aggravju tal-appellant huwa gustifikat u

tilgghu.

Decide

Ghar-ragunijiet premessi, din il-Qorti gieghda tiddeciedi dwar l-appell tal-
appellant billi tilga’ lI-appell tal-appellant u thassar u tirrevoka dik il-parti
tad-decizjoni appellata fejn ¢ahdet l-appell tal-appellant abbazi tal-periklu

ghat-traffiku, u konsegwentement thassar u tirrevoka wkoll id-decizjoni tal-

Qrati tal-Gustizzja
Pagna 11 minn 12



Appell Inferjuri Numru 75/2019/1 LM

Bord tal-Gvernaturi tal-Awtorita appellata tad-19 ta’ Lulju, 2019, li giet
komunikata lill-appellant b’ittra tal-24 ta’ Lulju, 2019.

Bl-ispejjez taz-zewg istanzi kontra |I-Awtorita appellata

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

Qrati tal-Gustizzja
Pagna 12 minn 12



